
Norheimsund, 24.09.14

UTTALE TIL FORSLAG OM NEDLEGGING AV KLASSAR I BYGG OG ANLEGG

Kvam og Jondal har mange byggjefirma med stadig behov for rekruttering av nye fagfolk. Ei

nedlegging av klassane vgl bygg- og anlegg og vg2 byggteknikk, vil få svært negative

konsekvensar for søknaden til faget og oppretting av nye læreplassar. Bransjen har dei siste

åra kontinuerleg teke inn lærlingar. Dette er med svært få unntak lokale ungdommar.

Oppretting av fleire læreplassar er eit fylkeskommunalt og nasjonalt satsingsområde. Ytre

Hardanger Opplæring arbeider no med prosjektet Yrkesfog i Fokus, som har som føremål å få

fleire elevar til å søkja yrkesfaglege studieretningar i kommunane Kvam, Jondal og

Samnanger. For å få ungdommar til å søkja yrkesfag, er det viktig å ha eit breiast mogeleg

spekter av valmoglegheiter.

Slik situasjonen er no, siktar mange seg inn mot ein arbeidsplass i oljenæringa. Dette har

truleg i stor grad gått ut over populariteten til bygg og anlegg. Denne situasjonen vil endra

seg, og det er svært uheldig å leggja ned plassar innan fag der bransjen treng rekruttering.

Me ber om at fylkeskommunen tek omsyn til næringslivet sine behov i regionen og

opprettheld tilbodet om vgl bygg- og anlegg.

